
Беларускі народны каляндар
на 2025 год
Народны каляндар – гэта фальклорны каляндар, у якім захаваны прыродна-храналагічныя веды народа. У выніку складанага спалучэння, узаемадзеяння, узаемапранікнення абедзвюх сістэм светабудовы – дахрысціянскай і хрысціянскай, у сучасны перыяд <…> у розных рэгіёнах Беларусі, функцыянуе народны каляндар свят і абрадаў, часавая прымеркаванасць якіх вызначаецца царкоўна-хрысціянскім календаром [1, с. 22].
У «Беларускім народным календары на 2025 год» прадстаўлены асноўныя святы і прысвяткі з кароткімі тлумачэннямі. Самыя значныя святочныя дні,  якія адзначаюць праваслаўныя беларусы, выдзелены тлустым курсівам і адзначаны літарай п. Важныя святочныя дні,  якія адзначаюць беларусы-католікі, выдзелены тлустым курсівам і адзначаны літарай к. Спачатку ў календары падаецца назва народнага свята, пасля з адзнакай  п. або к. хрысціянская. 

У дужках змешчаны дыялектныя назвы народных свят і прысвяткаў. Праз коску пералічаны святы і прысвяткі, калі яны прыпадаюць на адзін дзень. Зорачкай * пазначаны рухомыя святы, якія залежаць ад пасхаліі. 
Для ўсіх рэгіёнаў Беларусі характэрна наяўнасць найбольш значных святаў, сярод якіх неабходна выдзеліць Вялікдзень і Каляды. 
Вялікдзень – цэлы святочны перыяд, ад якога залежаць рухомыя святы календара. Свята адзначаецца ў першую нядзелю пасля поўні, якая з’явіцца пасля дня веснавога раўнадзенства.                      
 Каляды (Коледы) – святочны перыяд, які адзначаецца ад Раства Хрыстова да Вадохрышча (Трох Каралёў). Асобае месца на Каляды займае абрад каледавання, які быў прымеркаваны часцей да Раства, Старага Новага года або свята Трох Каралёў. Традыцыйна ў Беларусі каледавалі з чатырох-, пяці- або шасціканцовай зоркай. Характэрна пераапрананне ў казу, ягня, бусла, мядзведзя, воўка, пеўня, каралёў, анёлаў, чорта, смерць, цыгана, дзеда і бабу. У гэты перыяд ладзілі батлейкі, дзе разыгрывалі паказы рэлігійнага зместу (напрыклад, «Цар Ірад»). У перыяд Каляд ладзілі святочныя вечары з танцамі і гульнямі. На ўсе тры Куцці варажылі на будычы лёс, шлюб, ураджай і дабрабыт сям’і.
Для беларускага народнага календара характэрна і частковае ўзаемапранікненне праваслаўнай і каталіцкай традыцыі. Падчас правядзення галоўных каталіцкіх свят у праваслаўных (і наадварот) дапускалася парушэнне несвяточнай (поставай) акцыянальнай і вербальнай прасторы, што выяўлялася як у адмове ад працы ў дні, якія былі святочнымі, для прадстаўнікоў іншай канфесіі, так і ва ўключэнні абрадава-святочных элементаў у несвяточную, больш таго, поставую прастору. Так у некаторых рэгіёнах католікі адзначалі Юр’я веснавога, Першы Спас, Пакровы і інш [1, с. 23]. 

СТУДЗЕНЬ
1
Новы год / 
к. Урачыстасць Святой Багародзіцы Марыі
ВКЛ перайшло на студзеньскі стыль у 1550 г., Расія – у 1700 г.
«Студзень – году пачатак, зіме – сярэдзіна».
6

п. Куцця (Першая, Посная, Бедная Куцця) / 
к. Аб’яўленне Пана (Тры Каралі)
Перадкалядная вячэра. Апоші дзень посту ў праваслаўных беларусаў. Куццю спраўлялі вельмі ўрачыста. Стравы абавязкова былі поснымі. Звараная ўдзень каша стаяла ў гаршку на покуці, самым пачэсным месцы хаты. Паміналі продкаў: ставілі для іх посуд, запальвалі свечку, пакідалі рэшткі трапезы.

Апошняе свята каляднага перыяду ў каталікоў. У гэты дзень беларусы-католікі адзначаюць свята Аб’яўленне Пана або Тры Каралі. Асвечанай у касцёле крэйдай на дзвярах дамоў пішуць літары KMB (CMB), перамяжаючы іх крыжыкамі, і нумар году, накшталт: K+M+B+2023. Сёння пераважна лічаць, што гэта першыя літары імёнаў трох усходніх мудрацоў, якія прыйшлі пакланіцца нованароджанаму Іісусу Хрысту: Каспар, Мэльхіёр і Вальтазар.
У некаторых рэгіёнах (Іўеўскі, Зельвенскі, Лідскі і інш.) праводзіцца  маскаваны абрад «Тры Каралі» або «Гэроды», дзе галоўнымі дзеючымі асобамі з’яўляюцца тры каралі, анёл, цар Ірад, д’ябал, смерць. Гурт ходзіць з віншаваннямі па хатах, паказвае сцэнку на тэму нараджэння Хрыста, спявае калядныя песні.
«Які дзень, такі і год», «На Куццю неба зорнае – будзе багаты ўраджай ягад».
7
п. Раство (Ражство, Ражаство, Раждзяство, Ражджаство) /
п. Ражджаство Госпада Бога і Спаса нашага Іісуса Хрыста (Святкі) 
Пачатак Каляд у праваслаўных беларусаў. У некаторых рэгіёнах Беларусі каледавалі. Насілі калядную зорку. Гурт калядоўшчыкаў (у некаторых рэгіёнах іх называлі «хрыстаславы» [1, с.39]), завітваючы на двор, спяваў пад вокнамі калядныя песні. Радзей вадзілі «казу». Гаспадары адорвалі калядоўшчыкаў. У некаторых рэгіёнах Беларусі ладзілі абрадавыя гульні («Жаніцьба Цярэшкі», «Яшчар», «Пячы ката» і інш.). Паказвалі батлейку. Варажылі.
У праваслаўных пачынаюцца Святкі, які будуць доўжыцца да 17 студзеня.

«Шэрань на дрэвах – ураджай на хлеб».
8

Зімні Пакроўчык (Маладзёны, Бабіны, Бабіны кашы) /
к. Сабор Прасвятой Багародзіцы
У некаторых раёнах Беларусі ў гэты дзень жанчыны наведвалі бабку, якая «прымала» ці «бабіла» дзіця.  Жанчыны хадзілі да павітух з пірагамі і іншым пачастункам. Унукі вазілі іх на санках ад хаты да хаты, частаваліся. 
9

Сцяпан
Даўней дзень найму слуг, батракоў на год.
«На святога Сцяпана вышэй слуга за пана».
13

 Другая Куцця 
(Шчадрэц, Шчадруха, Шчодрая (Багатая, Тоўстая) Куцця, 
Багатая (Васілёва) Каляда) 

Пачатак Шчодрага тыдня. У гэты дзень гатавалі куццю, бліны з верашчакай, розныя мясныя стравы, крупнік і інш. Гаспадар запрашаў мароз у хату. Галоўнай часткай свята, як і ў час калядаванняў, быў абход двароў, гаспадарак, хат са шчадроўкамі. У адрозненні ад калядак, якія спяваліся пад вокнамі, шчадроўкі-прадстаўленні з казой, конікам, буслам, жоравам, мядзведзем, смерцю ладзіліся з дазволу гаспадароў у хаце. Звычайна пасля «падзення» казы ці коніка падалі ўступаў у дзею механоша з прыгаворамі: «Трэба тры кускі сала, каб каза ўстала, рэшата аўса, паверх каўбаса». На Куццю запрашалі родзічаў, сваякоў, хадзілі ў сваты. Моладзь збіралася на ігрышчы, ладзілі танцы.
У некаторых рэгіёнах праваслаўныя беларусы Другую Куццю не святкуюць (напрыклад, некаторыя вёскі Дзятлаўскага і Шчучынскага раёнаў)  [1, с. 33].
Каледаванне на Другую Куццю ў некаторых рэгіёнах называлі «шчодрыкі» або «хадзіць у шчодры». На Палессі да нашага часу ладзяць абрад «Конікі» (Давыд-Гарадоцкі раён). Традыцыйныя маскі на Конікі: сам конік, дзед, баба, казёл, мядзведзь, баран, бусел, смерць, чорт, скарбнік. Коніка рабілі з 2-х лазовых кошыкаў, змацаваных паміж сабой. Да гэтай канструкцыі далучалі стары валёнак з доўгай халявай, з якога рабілі морду і шыю каня. 
У Маларыцкім раёне і некаторых іншых рэгіёнах Палесся ладзілі абрад «Куготы» (Агатуху, Гаготы): дзяўчаты хадзілі да калодзежа есці прасяную кашу, а пасля крычалі ў калодзеж «ку-гу-гу». Адкуль адгукнецца рэха, туды ёй і ісці замуж. З іншых крыніц назва «Агатуха» паходзіць ад дзеяслова «гагатаць» (весяліцца, смяяцца). 
Са Шчодрым вечарам звязана шмат забаронаў, павер’яў і варажбы пра будучае замужжа.

14

Васілле (Шчадрэц, Шчодра, Стары Новы год) /
п. Абрэзанне Гасподняе

Новы год па старому стылю. Даўней у гэты дзень праводзілі абрад «Засяванне». Хадзілі да сваіх бабуль-павітух, хрышчоных, родных з зернем у прыполіку і з прыгаворам: «Сею, сею, засяваю, з Новым годам віншую, добрага ўраджаю жадаю!». Рассыпалі зерне па хаце, імітуючы сяўбу і жадаючы добрага ўраджаю.

18

Трэцяя Куцця 
(Галодная (Вадапосная, Крашчэнская, Выпісная) Куцця, Вадзянка) / 
п. Навячэр’е Богаяўлення

Завяршэнне Каляд, Шчодрага тыдня. Увечары спраўлялася апошняя посная Куцця. Перад тым як садзіцца за стол, маліліся. Існавала традыцыя, калі гаспадар браў рэшткі куцці і даваў хатняй жывёле. У некаторых рэгіёнах гаспадар маляваў крэйдай крыжы на дзвярах хаты і гаспадарчых забудоў.

Аднаднеўны строгі пост у праваслаўных. Асвячаюць ваду. 
«Каляда ад’язджае».
19

п. Вадохрышча (Кшчэнне) / 
п. Хрышчэнне Госпада Бога і Спаса нашага Іісуса Хрыста 

(Святое Богаяўленне)
Вадохрышча – апошняе каляднае свята. У гэты дзень лічылася, што вада набывае цудадзейную моц. У праваслаўных цэрквах асвячаюць ваду. Лічыцца, што на свята прыпадаюць самыя моцныя маразы, пасля якіх сонца паварочвае на лета.

«На Вадохрышча яснае і марознае надвор’е – да засушлівага лета», «Хмарна і снежна – на добры ўраджай», «Зорная ноч на Вадохрышча – будзе шмат ягад», «Святое Кшчэнне ваду ксціла, свет ачысціла і ваду наверх пусціла»,  «На Вадохрышча завіруха – на Вялікдзень таксама».
23
Рыгор
«На Рыгора чакай вецер», «Калі на стагах і сціртах паявіцца шэрань – лета чакаецца мокрым».
24

Фядос, Аксіння
«На Фядоса цёпла», «Аксіння дарогу перамяце, а хлеб падмяце».
25

Таццяна, Павел 
«На Таццяну бывае мароз», «Дзень сонечны – рана прыляцяць птушкі з выраю, калі ідзе снег – лета будзе дажджлівае». Лічылі, што калі ў гэты дзень вецер, то будзе вайна.
31

Апанас (Апанас-гусѐўнік)

Свята свойскай жывёлы. У некаторых рэгіёнах Беларусі яго адзначалі як гусінае свята.

«Хавай нос у апанасаўскі мароз», «У поўдзень сонца – вясна будзе ранняя».
ЛЮТЫ
1

Ігнат
«На Святога Ігната зіма багата».
2

к. Грамніцы (Стрэчанне) / 
к. Ахвераванне Пана (Дзень Ачышшчэння Прачыстай Дзевы 

або Маці Божай Грамнічнай)
Адно з нерухомых свят народнага календара.
Народнае свята сустрэчы зімы і лета: «Грамніца – хлебу палавіца», «На Срэценне зіма з летам сустракаюцца», «Зіма з летам сустракалася, пра здароўейка пыталася», «На Грамніцы палавіна зіміцы». Па стану надвор’я ў гэты дзень меркавалі пра надыходзячую вясну і лета: «На Стрэчанне сняжок – вясной дажджок», «Як сонца на Грамніцы, то вялікія грымоты летам», «Капеж на Грамніцы – ураджай на пшаніцу», «Калі на Грамніцы нап’ецца певень вадзіцы, то на Юр’я наесца вол травіцы».
У гэты дзень у касцёлах асвячаюць свечкі і ваду. Напярэдадні рабілі свечкі, якія былі больш доўгія і тоўстыя, чым звычайныя. Згодна з народнымі вераваннямі грамнічныя свечкі маюць магічную моц. Пасля прыходу з храма запальвалі свечку, уся сям’я цалавала яе, крыжападобна крыху падсмальвалі валасы на галаве кожнаму члену сям’і, абходзілі хату і гаспадарчыя пабудовы.
 Грамнічныя свечкі выкарыстоўваюць як абярэг ад пажару пры навальніцах, ад хваробаў і сурокаў. Грамнічная свечка з’яўляецца абрадавым атрыбутам Каляд, Вялікадня, Дзядоў, хрэсьбін, вяселля, пахавальна-памінальнай традыцыі, першага выгана жывёлы ў поле і інш. 
Грамнічную свечку захоўвалі год як святыню на пачэсным месцы. Калі свечка на працягу года не згарэла, то ў некаторых рэгіёнах яе спальвалі падчас Каляд.

У некаторых рэгіёнах Беларусі на свечку, якую рыхтавалі для асвячэння, навязвалі льняную ці суконную нітку, якая, паводле меркаванняў, валодала гаючымі ўласцівасцямі і выкарыстоўвалася, калі балелі рукі, ногі, спіна і інш.

4

Цімафей

«На Цімафея-паўзімніка пачынаюцца мяцеліцы».
5
Агата 
Святая Агата лічыцца заступніцай у далёкай дарозе, апякункай ад пажараў, хвароб свойскай жывёлы. Назіралі за надвор’ем: цяпло сведчыла, што вялікіх марозаў ужо не будзе.
Каровіна свята. У некаторых рэгіёнах заварочвалі ў палатно асвечаную соль і прывязвалі да рагоў каровы як абярэг ад сурокаў і хвароб. 
У касцёле асвячаюць хлеб, соль, цукар, ваду. Па народных павер’ях, каб суняць полымя пажару, неабходна кінуць «хлеб святой Агаты» ў агонь або ў чыстае поле, каб скіраваць туды вецер. «Хлеб і соль святой Агаты не пусціць бяды да хаты».
6

Дарота, Аксіння (Паўзіміца Аксіння)
«Па Дароце высахнуць хусты на плоце».
Дзень Аксінні-паўзіміцы лічыўся пераломам зімы: «Якая Аксіння – такая і вясна», «На Аксінні мяце», «Які дзень на Аксінню, такая будзе і вясна».
 10

Яфрэм

«Вецер на Яфрэма – да сырога году».
11

Ігнат

«Ігнат Грамніцам рад».
13
ч. Стрэчан(ь)скія Дзяды

Памінальны дзень у праваслаўных беларусаў.

14
Трыфан / 
к. *Папяльцовая серада (Папелец), Пачатак Вялікага посту
 к. Дзень памяці Святога Валянціна   

Пачатак Вялікага посту ў беларусаў-католікаў, які будзе доўжыцца да 30 сакавіка. У хусцінку з харама бралі попел і дома пасыпалі галаву дзецям, і тым, хто не быў у касцёле.
У гэты дзень прамаўлялі замовы супраць грызуноў і насякомых, каб яны не наносілі шкоды хатняй гаспадарцы.
Свята закаханых. Святы Валянцін лічыцца апекуном добрага сужэнства. З яго імем звязана шырока распаўсюджаная традыцыя «валянцінак». Яго заступніцтва просяць таксама пры эпілепсіі і пры частых стратах прытомнасці. 
«На Трыфана зорна – вясна позняя».
15

п. Грамніцы (Стрэчанне, Срэценне) /
 п. Стрэчанне Госпада Бога і Спаса нашага Іісуса Хрыста
Народнае свята сустрэчы зімы і лета. Па стану надвор’я ў гэты дзень меркавалі пра надыходзячую вясну і лета: «На Стрэчанне сняжок – вясной дажджок», «Капеж на Грамніцы – ураджай на пшаніцу», «Зіма з летам сустракалася, пра здароўейка пыталася», «На Грамніцы палавіна зіміцы». 
У гэты дзень у цэрквах асвячаюць свечкі і ваду. Напярэдадні рабілі свечкі, якія былі больш доўгія і тоўстыя, чым звычайныя. Згодна з народнымі вераваннямі грамнічныя свечкі маюць магічную моц. Пасля прыходу з храма запальвалі свечку, уся сям’я цалавала яе, крыжападобна крыху падсмальвалі валасы на галаве кожнаму члену сям’і, абходзілі хату і гаспадарчыя пабудовы. Грамнічныя свечкі выкарыстоўваюць як абярэг ад пажару пры навальніцах, ад хваробаў і сурокаў. Грамнічная свечка з’яўляецца абрадавым атрыбутам Каляд, Вялікадня, Дзядоў, хрэсьбін, вяселля, пахавальна-памінальнай традыцыі, першага выгана жывёлы ў поле і інш. Грамнічную свечку захоўвалі год як святыню на пачэсным месцы. Калі свечка на працягу года не згарэла, то ў некаторых рэгіёнах яе спальвалі падчас Каляд.
17

Пачатак Памінальны, Дзедавы тыдзень, Памінальніца
18

Агата (Агаф’я) / 
Святой Агафіі
У дзень святой Агафіі асвячаюць хлеб, соль, ваду. Агафія лічыцца заступніцай у далёкай дарозе, апякункай ад пажараў, ад хваробаў свойскай жывёлы. Па народных павер’ях, каб суняць полымя пажару, неабходна кінуць «хлеб святой Агаты» ў агонь або ў чыстае поле, каб скіраваць туды вецер. «Хлеб і соль святой Агаты не пусціць бяды да хаты». 
Каровіна свята. У некаторых рэгіёнах заварочвалі ў палатно асвечаную соль і прывязвалі да рагоў каровы як абярэг ад сурокаў і хвароб.

Назіралі за надвор’ем: цяпло сведчыла, што вялікіх марозаў ужо не будзе.
22

Канец Памінальнага тыдня, Дзедавы тыдзень, Памінальніца
24

Аўлас (Улас, Улассе), Мацей /
 п. Дзень памяці пакутніка Уласа
Свята ў гонар усходнеславянскага бажаства Вялеса (Воласа). Дзень шанавання хатняй жывёлы: конскае і каровіна свята. У гэты дзень аб’язджалі маладых коней, давалі ім больш корму, не працавалі на іх.
Цешчыны вечары. У масленічную пятніцу ў некаторых рэгіёнах наважоны прыязджалі ў госці да бацькоў нявесты. У некаторых мясцовасцях на такія сустрэчы збіралася ўся радня як з аднаго боку, так і з другога.
«Прыйшоў Прохар ды Улас – скора вясна ў нас», «На Аўласа бяры каўшом масла», «Аўлас на сыры лас», «Ты, Улас, Улас. Ты найміся ў нас скату пасцівіць». 
«На Мацея дарога пацее», «На Мацея адліга – будзе мароз». 
*пачатак Масленіцы (Масленка, Вясельніца) / 

*п. пачатак Сырнай сядміцы 

Масленіца – рухомы святочны перыяд, які залежыць ад пасхаліі і адзначаецца на восьмы тыдзень перад Вялікаднем. Па часе правядзенне прыпадае ад 3 лютага да 14 сакавіка. Кожны дзень масленічнага тыдня мае свае характэрныя асаблівасці святкавання. 

Пачатак Сырнага (Масленічнага, Рабога, Развітальнага, Сырапуснага) тыдня перад Вялікаднем. Загавіны на Вялікі пост у праваслаўных. Асноўная накіраванасць народнай абраднасці Масленіцы – провады зімы, паскарэнне прыходу вясны, забеспячэнне багатага ўраджаю і дастатку ў хаце. Святкавалі яе некалькі дзён з блінамі, вясёлымі песнямі і гульнямі, катаннем на санках. Выконвалі абрады, якія павінны былі паскорыць абуджэнне прыроды. Спальвалі пудзіла зімы, палілі вогнішча, вадзілі карагоды, спявалі масленічныя песні. У некаторых рэгіёнах у гэты час пачыналі «гукаць вясну».

У панядзелак Масленічнага тыдня ў некаторых рэгіёнах Беларусі дзяўчаты вешалі «калодкі» нежанатым хлопцам.
У праваслаўных Сырная сядміца прыпадае на тыдзень перад Вялікім постам.

Благаславі, Божа,

вясну клікаць,

зіму праважаць,

лета дажыдаць!
25

Залвіціны вячоркі
26
 н. Лысая серада. На ўзгорках з’яўляюцца «праталіны-залысіны».

Фаціння. 

Заступніца ад хвароб (ліхімінкі, трасцы і інш.). 
27

*Крывы (Тлусты) чацвер, Валосы (Валосся),

Аўдакея (Аўдакей, Аўдоцця-вясноўка, Аўдокі, Яўдока) /

п. Дзень памяці пакутніцы Еўдакіі

У многіх рэгіёнах мінавіта з гэтага дня пачыналі святкаваць Масленічную нядзелю. У гэты дзень аднавяскоўцы ўшаноўвалі пастухоў і вызначалі «вартаўніка статка» на наступны год. У Кобрынскім і некаторых іншых раёнах  дзеці наведвалі бабку-павітуху.
У некаторых рэгіёнах Беларусі лічылася, што гэта апошні дзень зімы, пачыналі «гукаць вясну». Забаранялася прасці. 

«На Аўдокі голы бокі»,  «Якая Аўдакея, такое і лета: цёплы вецер – мокрае лета, вецер з поўначы – да лета халоднага», «Як на Аўдакею курыца вады нап’ецца, то на Ягор’я авечка травы наесца», «Калі на Аўдакеі добрае надвор’е, то будзе добры лён».
28
Цешчыны вечары.

САКАВІК
1
*Масленыя Дзяды (Бабы). 
«Дзяды не зналі бяды, а нашы ўнукі зазналі мукі».
2

*Масленіца

 Герасім-гракоўнік (Герасім-грачэўнік) /

*Развітальная (Дараваная) нядзеля

У нядзелю Масленічнага тыдня ў некаторых рэгіёнах спальвалі пудзіла зімы, скакалі праз вогнішча. Спальванне суправаджалася песнямі, танцамі, карагодамі. На Палессі вадзілі карагоды, «спявалі чырачку», насілі ёлку з вянком.
Загавіны на Вялікі пост. Па народнай традыцыі загавіны адзначаліся багатай скаромнай ежай.

У нядзелю прасілі адзін у аднаго прабачэння:  «Прабач мяне», – просіць адзін. «Бог прабачыць і я прабачаю», – адказвае іншы. Успаміналі сваіх продкаў-нябожчыкаў, наведвалі могілкі.
«Якое надвор’е ў Прашчоны дзень, такое і ў Хрыстоў (Вялікдзень)».

Згодна з народнымі вераваннямі ў гэты дзень прылятаюць гракі. Верылі, што калі яны адразу садзяцца на гнёзды, то вясна чакаецца дружнай.

«Герасім гракоў прыгнаў».
3

п. *Шыльны панядзелак (Паласказуб, Папалакіны, Паслязапусак) /

п. * пачатак Вялікага посту 

Пачатак Вялікага посту ў праваслаўных вернікаў, які доўжыцца да 19 красавіка. Першы самы строгі дзень посту.
У Слонімскім раёне хлопцы насілі ступу і складалі туды розныя рэчы незамужніх дзяўчат. Дзяўчаты адкупаліся. У розных рэгіёнах Беларусі хлопцам, якія не ажаніліся, вешалі калоды. На Свіслаччыне гэты дзень называўся Паслязапусак.
Паласкалі зубы гарэлкаю (у час посту не пілі). 
4
Казімір  
«Святы Казімір дровы сякець і ў клад кладзець».
5.

с.  *Уступная серада.
Каб урадзіў лён, мылі верацёны ці калаўроты, хадзілі ў карчму і пераскаквалі цераз пень. 

Васіль Капальнік.

Са стрэх капае.
*Серада Папяльцовая

(пач. Вялікага посту ў католікаў, да 19.04).

6
Цімафей (Цімавей Веснавы), Васіль Капальнік
Чакалі, што на Цімафея Веснавога будзе ветрана. 
8.
*Зборава субота.
Абрад «споведзі дзежкі».

* Дзедава пятніца.
12

Рыгор

«На святога Рыгора ідуць рэкі ў мора».
14.

Аўдоцця Вясноўка, Аўдокі. Гуканне вясны.

«На Аўдокі голы бокі». (1.03 Новы год /Новае лета у мінулым, сакавіцкі каляндарны стыль). «Святы Еўдакей … пераступ года», «Калі на Аўдакеі добрае надвор’е, то будзе добры лён».
15
Хвядот (Фядот)

«На Хвядота занос – усё сена знясе», «Як на Фядота мяце і заносы – доўга травы не будзе».
17

Герасім Гракоўнік

«Герасім гракоў прыгнаў».

18

Конан Агароднік

Усіх выводзіць на агароды.

Марк

Грак вяртаецца з выраю.
19

 Юзаф (Язэп) /
к. Святога Юзафа

«На Язэпа пагода – год ураджайны». 
20
Дзень веснавога раўнадзенства /
к. Святога Юзафа

«Дзень з ноччу мераецца».
22

п. *Дзяды (Тоўстая субота),*Масленыя Дзяды (Бабы) /

п. *Усяленская памінальная (мясапусная) субота
Першыя памінальныя Дзяды ў праваслаўных беларусаў. Загавіны на мяса. Ладзілі памінальную вячэру, наведвалі могілкі.

«Дзяды не зналі бяды, а нашы ўнукі зазналі мукі».
Саракі, п. *Серадапосце (Хрэстцы, Крастцы), Пліска /

п. Дзень памінання 40 мучанікаў Севасційскіх
Свята птушак. Лічба 40 часта абыгрывалася ў народных вераваннях і абрадавых дзеяннях: прылятае 40 выраяў, вяртаюцца жаваранкі. У некаторых рэгіёнах жанчыны выпякалі з цеста «птушачак». 
Верылі, што калі ад Грамніц да Саракоў трымаецца добрае надвор’е, то летам будзе засуха. Лічылі, што калі на Саракі будзе мароз, то трэбы чакаць яшчэ 40 маразоў.
«Святыя Саракі ў поле саху валаклі», «На Саракі дзень з ноччу мераюцца», «На Саракі прыляцелі з мора птакі».
Жавароначкі, прыляціце,
цёпла лецейка прынясіце,
а зімачку прыбярыце,
бо зімачка надаела,
нам хлебушак пераела.
Праваслаўныя беларусы адзначаюць Серадапосце (серада на 4-м тыдні Вялікага посту) – сярэдзіну Вялікага посту. 

«На святога Пліска праб’ецца лёд і пліска».

24

*Пачатак Храстовага тыдня.

Пяклі «храсты». Рабілі Засеўкі. Абрад «жаніцьбы коміна». 

25
Благавешчанне (Благавешчан, Дабравешчанне, Звеставанне), Рыгор / 
к. Звеставанне Пана /

п. Субота 4-ай сядміцы Вялікага посту 

Рэгламентавалася строгая забарона на працу: «І птушка гнязда не кладзе». Лічылі, што ў гэты дзень прылятае бусел. У некаторых рэгіёнах пяклі «галёпы» – булачкі ў выглядзе «лапы бусла». Гукалі вясну. 
«Перша свята – нова летца, Благавешчан зямлю сушыць», «На Рыгора зіма ідзе ў мора».
У праваслаўных дзень памінання спачылых продкаў.

26

Міжблагавешчыны
Міжблагавешчыны – перыяд да 7 красавіка. У некаторых рэгіёнах час, у які забаранялася «запасванне» кароў.
30

Аляксей (Аляксей Цёплы, Яляксей Веснавы) /
п. Памінальная субота

У прырэчных мясцовасцях прысвятак лічыўся днём рыбалова, рамантавалі рыбалоўную снасць. Чакалі прылёту буслоў.
«На Цёплага Аляксея рыба ідзе на нераст, карова на верас, а бортнік на хвою», «На Аляксея рыба аб лёд, санкі – аб плот», «Аляксей сеці садзіць, лодкі смаліць».
Памінальны дзень у праваслаўных беларусаў.

КРАСАВІК
1

Дар’я Вясенняя

У некаторых рэгіёнах свята вясны. Адбельвалі палотны.
4

*Пахвальная пятніца
Мыццё дзежак.

5

Арына (Ірына)
«На Арыну сей капусту ў расадніках».
Каб на людзей і хатнюю жывёлу не напала «парша», трэба ўсё мыць.
6

Камаедзіца
Даследчыкамі беларускага фальклору зафіксаваны адзінкавыя звесткі з Барысаўскага раёна пра свята Камаедзіца. Лічылася, што ў гэты дзень прачынаецца мядзведзь. Гатавалі і елі гарохавую кашу («камы»), качаліся па палацях, імітуючы рухі мядзведзя. Старажытнае свята ўшанавання мядзведзя, прыходу вясны.
7

Благавешчанне (Дабравешчанне, Звеставанне) / 
п. Благавешчанне Прасвятой Багародзіцы,
к. Свята Божай Міласэрнасці
У некаторых рэгіёнах лічылі, што ў гэты дзень прыходзіць вясна. «Гукалі вясну», ракладвалі вогнішчы, пелі песні на ўзвышаных месцах, вадзілі карагоды, гушкаліся на арэлях. У некаторых рэгіёнах закопвалі гаршчок з кашай, як ахвяру зямлі. Пяклі «галёпы». Строгая забарона на працу: «На Благавешчанне дзеўка косу не пляце, птушка гнязда не ўе». Забарона хадзіць у лес: «На Дабравешчанне няможна нiчога з лесу прыносiць, бо ў хаце завядуцца гадзiны i чарвякi».
«Благавешчанне без ластавак – халоднае лета», «На Благавешчанне снег – лета мокрае; сухое, цёплае надвор’е – лета засушлівае, а восень марозная».

Дабравешчанніко святое,

пашлі сонейка залатое,

каб зямелька адышла

ды вясна да нас прыйшла.
8
Благуста

 «На Благусту сей капусту».
9
*Серадапосце
Выпякалі «храстцы».
13

к. / п. * Вербніца (Вербная нядзеля),

Пуд /
к. / п. *Уваход Гасподні ў Іерусалім (Вербная нядзеля)
Галоўнае хрысціянскае свята ў гонар уваскрасення Хрыста.

Рухомае свята адзначаецца ў першую нядзелю пасля поўні, якая з’явіцца пасля дня веснавога раўнадзенства.
У народнай традыцыі асацыявалася са святам Сонца, лічылася пачаткам года, днём абуджэння прыроды. У некаторых рэгіёнах на досвітку хадзілі глядзець «ігру сонца». Ладзілі святочную вячэру. Фарбавалі яйкі і гулялі ў «біткі». Па дварах хадзілі валачобнікі і спявалі валачобныя песні. Традыцыя велікоднага валачобніцтва захавалася, дарэчы, толькі на Беларусі. Валачобнікаў гаспадары ўзнагароджвалі рознымі падарункамі.
Пачатак Велікоднай нядзелі: «Першы дзень пірагі маюць, сярэдні дзень пагуляюць, а паследні дзень выпраўляюць».

У праваслаўных вернікаў Вербная нядзеля. У царкве асвячаюць галінкі маладой вярбы, адзін аднаго сцябаюць імі, прыгаворваючы: «Вярба б’е, не я б’ю, за тыдзень – Вялікдзень. Будзь здаровы, як вада, будзь багаты, як зямля!». Лічыцца, што асвечаныя галінкі вярбы надзелены магічнымі ахоўнымі якасцямі. Гаспадар з прыгаворамі абыходзіў, сцёбаючы, усю жывёлу, пабудовы, вуллі, агарод, поле. Каб абараніцца ад маланкі, усе члены сям’і з’ядалі па адным пухірку асвечанай вярбы. Вярбою гналі першы раз кароў на пашу. Галінкі захоўваюць увесь год на пачэсным месцы да наступнай Вербніцы.
«Пуд снег пугне». 

14

*Пачатак Вялікага (Белага) тыдня,

*Чысты панядзелак.
 Мар’я 

Лічылі, што ў гэты дзень абуджаецца хатнік. «Паводка на Мар’ю – будзе многа травы».
Бялілі і мылі ў хаце.
15

*Чысты аўторак,

 За(о)сім 
Засім – апякун пчаляроў. У гэты дзень выстаўлялі вуллі. 

16

*Дравяная страсць.

Мыюць усё драўлянае. 

Мікіта

«Калі на Мікіту крыгаход, то няма ні клёву, ні лову рыбаловам».

17
*Чысты чацвер

Ідуць у лазню. Рытуал мыцця дзежкі.
18

*Чырвоная, Велікодная пятніца

Сеялі гарох.
19
п *Чыстая субота

Фарбавалі яйкі.

20

к. / п. *Вялікдзень (Пасха, Паска, Вельканоц) / 

к. *Вялікдзень 
(Змёртвыхпаўстанне Пана Езуса) 

Галоўнае хрысціянскае свята ў гонар уваскрасення Хрыста.

Рухомае свята адзначаецца ў першую нядзелю пасля поўні, якая з’явіцца пасля дня веснавога раўнадзенства.
У народнай традыцыі асацыявалася са святам Сонца, лічылася пачаткам года, днём абуджэння прыроды. У некаторых рэгіёнах на досвітку хадзілі глядзець «ігру сонца». Ладзілі святочную вячэру.
Фарбавалі яйкі і гулялі ў «біткі». Па дварах хадзілі валачобнікі і спявалі валачобныя песні. Традыцыя велікоднага валачобніцтва захавалася, дарэчы, толькі на Беларусі. Валачобнікаў гаспадары ўзнагароджвалі рознымі падарункамі.
Пачатак Велікоднай нядзелі: «Першы дзень пірагі маюць, сярэдні дзень пагуляюць, а паследні дзень выпраўляюць».

У 2025 годзе праваслаўная і каталіцкая Пасха святкуюцца ў адзін дзень.

21
Руф

«Руф рушыць снягі».
23

Юры, Войцах 
«Першае святца – святы Юр’я», «Як зязюля закукуе за 12 дзён да Юр’я на голы лес, то не чакай ураджаю і будзе хварэць жывёла», «Святы Вайцеху выпусціў жаўранка з меху».
24

*Вялікадне мёртвых

(Наўскі Вялікдзень, Мёртвы Вялікдзень, Наўскі чацвер)
Дзень памінання на могілках. Хлопцы і дзяўчаты абліваліся вадою.
Анціп 
«Анціп – ваду распусціў», «Калі да Анціпа няма паводкі – лета будзе дрэннае». 
25
Марк 
«Дождж на Марка, дык зіма як шкварка».
Верылі, што ў гэты дзень вылятаюць чмялі.
29
п. *Радаўніца (Радуніцкія дзяды, Вялікдзень мёртвых) /

п. * Радаўніца 

Аўторак 2-га тыдня пасля Пасхі. Памінанне спачылых. Ходзяць у царкву, наведваюць могілкі. У некаторых рэгіёнах расцілалі на насыпе абрус і пачыналі абрадавую трапезу. Рэшткі трапезы пакідалі памерлым. У размовах успаміналі нябожчыкаў, галасілі. Пасля памінальны стол ладзілі дома.

«На Радаўніцу да абеду пашуць, па абеду плачуць, а к вечару скачуць».
30

Зосім

Ахоўнік пчол

Андрыянава ноч, Андрэй

Ноч дзявочай  варажбы і чараўніцтва. 
ТРАВЕНЬ (МАЙ)
1

 Кузьма 
Мыюць усё драўлянае.

«Май Кузьма з морквінай сустракае, а Пахом з гурком». 
6

 Юр’е (Юр’я, Юрай, Ягорый) /

п. Дзень святога велікамучаніка Георгія Пераможцы

 Свята пастухоў. Раніцай урачыста першы раз выганялі жывёлу ў поле на «юр’еву расу». Раса ў гэты дзень лічылася цудадзейнай і гаючай. Пачыналі выводзіць на начлег коней, бо лічылі, што Юр’е замыкае ваўкам пашчы. Аглядалі нівы, абходілі іх з караваем, варажылі на будучы ўраджай. На Гродзеншчыне дзяўчаты абыходзілі з велічальнымі песнямі двары. У некаторых рэгіёнах ладзілі лялечнае прадстаўленне, якое называлі «Ягорый» і якое было прысвечана праслаўленню Юр’я. 

У Жыткавіцкім, Лельчыцкім, Петрыкаўскім, Столінскім раёнах ладзілі так званы «тураўскі карагод». Жанчыны і дзяўчаты пяклі каравай, упрыгожвалі яго, ладзілі карагоднае шэсце з песнямі па вуліцы і ў полі. 
«Як дождж на Юр’я – хлеб будзе і ў дурня», «Калі на Юр’я не будзе ні снегу, ні дажду, то лета будзе сухое, неўраджайнае», «Калі вада ў рэчцы прыбывае да Юр’я, то лета будзе гарачае, з дажджамі неўпару». 
7

Аляксей (Алісей) 
«Прыйшоў Алісей – авёс пасей». 
8

Марк, Станіслаў  
Забаранялася працаваць на зямлі, каб летам град не біў пасевы. Пачатак Праводнага (Мёртвага тыдня).
«Сей лён на Станіслава – вырасце як лава», «Дождж на святога Марка – дык зямля, як шкварка». 
9

к. *Ушэсце (Шоснік),

п. *Наўскi Вялiкдзень (Наўская Пасха, Наўскi чацвер, Наўскае Скрысенне, Вялiкдзень мёртвых, Мяртвых Вялiкадне, Паска мяртвых) /

к * Унебаўшэсце Пана,
п. *Чацвер Светлага тыдня

Ушэсце – рухомае свята, якое адзначаецца на 40 дзень пасля Вялікадня.

Чацвер пасля праваслаўнага Вялікадня – дзень ушанавання продкаў у некаторых рэгіёнах Беларусі.
12

п. *Праводная (Фаміна) нядзеля, Антыпасха
Нядзеля пасля Пасхі. Дзень памінання продкаў.
У некаторых рэгіёнах беларускага Палесся (асабліва Піншчына) захавалася жывая традыцыя правядзення ў гэты дзень масавага гульнёвага карагодна-песеннага шэсця: на скрыжаваннях дарог водзяць карагоды-«танкіʹ» і  разрываюць шнуры («путы зімы»), якімі перад абрадам дзеці перагароджваюць вуліцу. Завяршальны этап​ – заход у раку. Стоячы ў вадзе, жанчыны, ухапіўшы якую-небудь расліну, мераюцца: у каго расліна акажацца даўжэйшай, тая будзе спрытнай і шчаслівай. Пасля чаго са спевамі вяртаюцца ў вёску.

13

п. *Радаўнічныя Дзяды,

Якуб (Якаў) 
У некаторых рэгіёнах дзень памінання продкаў.

«На Якуба грэе люба», «Цёплы вечар на Якава і зорная ноч – будзе цёплае лета і добры ўраджай». 

14

п. *Градавая серада

Засцерагаліся ад граду і дажджу.

15

Барыс, Глеб
Барыс – апякун веснавых палявых работ, поля, хатняй жывёлы.

«Барыс і Глеб – сеюць хлеб».

16

Маўр
«Маўра холад прыносіць». Цвіце чаромха.

18

Арына-расадніца 
На Арыну-расадніцу на Паазер’і высаджвалі расаду. У гэты дзень садзілі капусту.
19

к. *Сёмуха (Тройца, Зялёныя святкі, Зялёныя свёнткі) /

к. *Спасланне Духа Святога 
У католікаў 50 дзень пасля Пасхі.

У залежнасці ад рэгіёнаў праводзяць абрады кумавання і завівання бярозак або вянкоў, варажбу скіраваную на шлюб, упрыгожваюць хаты і падворкі зелянінай («маем»). 
«На Духа будзе цёпла і суха»
20

Антоній

 «На святы Антоній сей авёс для коней, а як удасца дык і прадасца».

21

Іван Веснавы (Іван Доўгі, Мікольнік, Міколін бацька) /

п. Апостала і евангеліста Іаана Багаслова 
Апякун земляроба. «На Івана каласок, а на Пятра піражок».
«Міколін бацька із сявалачкі яр засяваець. Первая сяўба – белый гарошак, втарая сяўба – яра пшаніца». У гэты дзень садзілі моркву, агуркі, рэдзьку. Сеялі лён.
22

 Мікола Веснавы, Алёна /

п. Свяціцеля Мікалая
У народных уяўленнях Мікола – заступнік земляроба, які клапоціцца пра ўраджай. Свята конюхаў і пастухоў. «Па межах ходзя і ўсё родзя, і траву расціць, і скот пасціць».
«Сей лён на Алену, будзе кашуля па калена». 
23

Зілот

«Сей пшаніцу на Зілота, і яна будзе як злота».
24

Макей, Кірыла і Мяфод /
п. Святога Кірыла і Мяфодзія

«На Макея туман і ўдзень мокра – усё лета будзе мокрае. Калі суха, то і лета сухое», «Мокра на Макея – і лета не прасушыць». 
25

Епіфан 
«На Епіфана раніца ў чырвоным каптане, неба з барваю – гарачае лета».
26

к. *Зелянцовая нядзеля /

к. *Найсвяцейшай Тройцы
У католікаў 8 дзень пасля Спаслання Духа Святога.
«На Зелянец вясны канец». 
27
Сідары

«Прыйшлі Сідары – прыйшлі і сіверы». 
28
Пахом 
«Святы Пахом павее цяплом», «Сей агуркі на Пахома – будзеш насіць мяхом».
29

*Ушэсце (Шоснік),

п. *Узнясенне Гасподняе

Ушэсце – рухомае свята, якое адзначаецца на 40 дзень пасля Вялікадня. У гэты дзень праводзілі абрад Ваджэння і пахавання «стралы» («сулы») – найбольш пашыраны ён у Пасожжы. Удзельнікі рытуалу наладжвалі ваджэнне карагодаў, шэсце, гульні.
Жыта родзіць.З зямлі выходзяць прасушыцца скарбы (паданне). 
Абрад «Страла». *Ушэсце. Унебаўшэсце пана Езуса. Свята агляду жыта. 
31

Канапелька Матруна, Фядот, 
«Як на дубе апушка – у Фядота поўна аўса кадушка».

ЧЭРВЕНЬ
3
Алёна, Ульяна 
Сеялі лён.
4

Васіліск 
«Ад Васіліска і салавей блізка». 
5

  Дзень святой Еўфрасінні Полацкай
Хадзілі ў Полацк пакланіцца і абракацца.
Забарона на земляробчыя працы, каб пасевы не пабіў град.

6

Юстны і Харытон

«Юстын цягне ўверх каноплі, а Харытон — лён»
7

*Сёмушныя Дзяды. *Духавая субота, Зялёная субота. Свята маладой зеляніны. 
«Завівалі» вянкі, бярозкі.
Ян

«Рой перад Янам – пчаляр будзе панам».
8

*Сёмуха, Тройца

Культ продкаў і расліннасці. «Павядзём Куста пад гай зялёненькі...». *Сёмуха, Зялёныя святкі, Пяцідзясятніца. Свята зелені. «На Духа будзе цёпла і суха».

Сёмуха – свята, у аснове якога ляжыць культ зеляніны, продкаў, шлюбу. Пераход ад веснавога да летняга цыклу. Адзначаецца на 7 (Русальны) тыдзень пасля Вялікадня. Упрыгожвалі двары і хаты «маем» (аерам, галінкамі бяроз, клёну, рабіны, дубу і інш.). 

У царкве асвячаюць лугавыя і палявыя зёлкі. Збіраюцца сваякі. У некаторых мясцовасцях кумаваліся, завівалі бярозкі, ладзілі гульні і карагоды, плялі вянкі. Спявалі сёмушныя (траецкія) песні, у аснове якіх тэматыка кахання і шлюбу. У гэты час спраўлялі вяселлі. 

У праваслаўных беларусаў 50 дзень пасля Пасхі.

9

*Святы Дух
«На Святога Духа не скідай кажуха». Садзілі капусту і каноплі. 

*Русальніца, Іван ды Мар’я

Праводзіны вясны. «На Граннай нядзелі Русалкі сядзелі...».

10

*Конскі Вялікдзень

Свята коней.

11

Фядосся
«На Фядоссю-каласяніцу жыта каласіцца». 
12
п. *Наўская Тройца (Наўскі чацвер) 

Наўская Тройца – дзень памінання продкаў. У некаторых рэгіёнах выконвалі абрад выклікання дажджу.
13

Антоній, Ерамей /

 «Антоні, аддай коні», «Прыйшоў Ерамей – больш не сей».
У гэты дзень заканчваюць сяўбу.
16

*Пятроўка, Петравіца. Пятроўскі пост/Пятроўка-галадоўка

Лук’ян
«Паўднёвы вецер на Лук’яна – на добры ўраджай яравых»

19

*Дзявятнік/*Божае цела
 Перавод уніятаў у праваслаўе. «На Дзявятнік дзеўяць ягодзін на галінцы». 

Абрады з галінак бярозы
20

 *Дзевятуха
Дзень засцеражэння ад навальніцы.
21

Тодар, 
дзень летняга сонцастаяння

«На Тодара  раса – канапель паласа». Пачатак астранамічнага лета.
22

п. *Траецкія (Сёмушныя) Дзяды (Духавая субота, Зялёная субота), 

Кірыла /
п. *Троіцкая памінальная субота
Дзень памінання продкаў у праваслаўных. Прыбіралі магілы продкаў. Завівалі бярозкі.
Пачыналі касавіцу ў Паазер’і.
23

Купала

 У старажытнасці – Новы год/лета.
24
к. Ян (Янаў дзень, Ян Купальны) /

  п.*Дзень Святога Духа (Духаў дзень),
к. Нараджэнне святога Яна Хрысціцеля
На Палессі (найбольш на Піншчыне) спраўлялі старажытны абрад «Куста» ці «Ваджэнне куста». Выконвалі дзяўчаты часцей на другі дзень  Сёмухі. Адну з дзяўчат упрыгожвалі «кустам» (кляновымі, ліпавымі, бярозавымі галінкамі) і надзявалі вянок. Адбываўся абыход двароў, спявалі велічальныя куставыя песні. Культ продкаў і расліннасці. 

Русальны тыдзень прыбліжаны да Купалля. Першы тыдзень пасля Пяцідзесятніцы 5–11 чэрвеня. Звязаны з павер’ямі пра русалак, культам зеляніны, продкаў. Русальныя песні выконвалі ў паўднёвых і паўднёва-ўсходніх рэгіёнах. У некаторых рэгіёнах ладзілі абрад Праводзіны русалкі. Плялі вянкі. У некаторых рэгіёнах плялі адзін вялікі вянок. Палілі вогнішчы. Завівалі бярозкі. 
Хадзілі ў Полацк пакланіцца і абракацца.
Дзень засцеражэння ад навальніцы. 
 «Сонца грае».
25

Анапрэй
«Хто на Нупрэя пасее грэч, той будзе бліны печ». 
26

Акуліна Грачышніца,

Задзярыхвост
Сеялі грэчку. Каровы «зыкуюць».
27

*Дзясятка
«Косы точыць». «Жыта паспявае».
28

Амос
«Прыйшоў Амос – цягне ўгору авёс».
29

к. Пятро (Пятрок), Ціхан / 

к. Святых апосталаў Пятра і Паўла
«Да Пятра зязюльцы кукаваці», «Прыйшоў Пятрок – апаў лісток, прыйдзе Ілья – ападуць і два», «Святы Пётра ў косы звоніць, а святы Паўла граблі робіць», «На Ціхана сонца ідзе цішэй». Лічылі, што ў гэты дзень змаўкаюць некаторыя пеўчыя птушкі.
ЛІПЕНЬ
1

п. *Пятроўка (Петравіца, Пятроўка-галадоўка) /

п.*Пятроў пост 
«Пятроўка – самая галадоўка», «Хто ў Пятроўку сена не косіць, той зімою ў сабак просіць».
У праваслаўных пачатак Пятровага посту, які доўжыцца з 1 ліпеня да 11 ліпеня.

2

к. Найсвяцейшай Панны Марыі Будслаўскай
Фэст у Будславе (Мядзельскі раён, Мінская вобласць).
                                                       6

Купалле (Купайло, Купала, Ян, Янава ноч)

Свята Сонца, кахання, росквіту расліннасці, збажыны. Удзень збіралі зёлкі, плялі вянкі. Пелі купальскія песні. Палілі вогнішча, вадзілі карагоды, скакалі праз агонь, купаліся, качаліся па расе, варажылі. Пускалі вянкі па вадзе, да некаторых з іх прымацоўвалі свечкі. На высокім шасце падымалі кола. Шукалі папараць-кветку. Сустракалі ўзыход сонца.
«На Купалу пачынай касьбу», «Дзень адбаўленне, ночы прыбаўленне».
                                                            7
п. Ян (Янаў дзень, Іван, Іван Купала) /

п. Нараджэнне Прарока, Прадцечы і Хрысціцеля Гасподняга Іаана

«Учора была Купала, а сёння Іван». У гэты дзень ладзілі кірмашы.
8

Данат
«Святы Данат коскі точыць».
10

Самсон, Сем братоў
«На Самсона дождж – сем тыдняў то ж», «Сем братоў варожаць, колькі тыдняў пагоды». 

12

п. Пятро /

п. Святых апосталаў Пятра і Паўла
Свята заканчэння Купалля. Салавей і зязюля пяюць да Пятра. «Святы Пятро – у жыце ядро».
13

Паўпятро,

Сымон і Юда 
Дзень талакі. «На Сымана і Юды конь баіцца груды».
14

Кузьма і Дзям’ян

Прысвятак кавалёў. 
«Святы Пятро жыта спеліць, святы Кузьма сярпы робіць, а святы Дзям’ян сена грабе».
17

Андрэй

Андрэй – адзін з апекуноў земляробства.
«Авёс у світцы, а на грэчцы і кашулі няма», «Андрэй усіх мудрэй: саху ладзіць, каня гладзіць».
20

к. Ілля /

к. Святога Іллі

«Ілля нарабіў гнілля».
21

Казанская (Градавы дзень), Пракоп
Засцерагаліся нябесных стыхій. У некаторых рэгіёнах у гэты дзень ладзілі зажынкі.  
«Пракоп бок прыпёк», «Як на Казанскую паспелі чарніцы – паспела і жыта». 
25
Якуб, Прокл

«На Якуба хлеба поўна губа», «Які Якуб да паўдня, такая да снежня зіма», «На Прокла поле ад расы прамокла». Засцерагаліся вялікіх рос.
26

Серпавіца (Шыпілінка),

Ганна, Гаўрылей
Серпавіца – пятніца перад Іллёю. Дзень «зазубрывання» сярпоў перад жнівом: «Шыпілінка ў кузню ідзець, у кузню ідзець сярпы зубіць».

Кладуць снапы. Асцерагаліся граду: «Гаўрылей – град на каноплі». «Дождж на Якуба – для жалудоў згуба, а як Ганна з дажджом – дык гарох з чарвяком».
29

Афінаген

Лета «пераступае» спёку.

«На Афінагена птушкі заціхаюць (задумваюцца)». 
ЖНІВЕНЬ
1

Макрыны (Макрыда, Макрэня)
Лічылі, што ў гэты дзень авадні кусаюць апошні дзень. Назіралі за надвор’ем: «Глядзі восень па Макрыні», «Калі на Макрыну дождж, то канец лета і восень будуць мокрымі, а калі суха, то і восень сухая», «Як не будзе на Макрэню дажджу, то не будзе бульба гнісці». 
2

п. Ілля (Ілья) /

п. Прарока Іліі

Вобраз біблейскага прарока Іллі зліўся з язычніцкім вобразам Перуна. Ілля згодна з народнымі ўяўленнямі распарадчык дажджоў, апякун земляробства, абаронца ад нячыстай сілы. Свята Іллі азначала час жніва, канец лета, пачатак пахаладання, дажджоў. З гэтага ж дня не купаліся. Рабілі першую падрэзку пчаліных сотаў. Заканчвалі касавіцу, хадзілі да ўдоў талакою касіць.
«Ілля нарабіў гнілля, укінуў у воду кусок ільда», «Як быў Пятрок – апаў лісток, а прыйшоў Ілля – апалі два».
4

Мар’я (Магдалена)
У гэты дзень збіралі парэчкі і суніцы.

«Магдалена – вады па калена».
6

 Барыс, Глеб /

к. Перамяненне Пана
Свята садавіны. У храмах асвячаюць садавіну, гародніну, збожжа.

«Барыс і Глеб – паспеў хлеб», «На Глеба і Барыса хлеба напарыся і за раллю бярыся».
7
Ганна
У разгары жніво. 
«Барыс з Ганнай не гуляюць, святому Ільі памагаюць», «Як на Ганну ранак халодны – будзе і зіма халодная».
9

Палікоп, Панцеляймон
Збіралі лекавыя травы. Ахоўнік ад хвароб галавы.
«На Панцелеймона грэх вазіць хлеб і сена – маланка спаліць».
10

Лаўрын
«На Лаўрына спяшай да млына», «Калі на Лаўрына вада ціхая, то і восень будзе ціхая і зіма не віхурная».
11
Каліна
Калінаў дзень. Сеялі жыта, плялі вянкі.
12

Сіла

Сеюць жыта. «Хто на Сілу жыта пасее – у таго на хлеб надзея».
14

п. Першы (Мядовы, Макавы) Спас 
(Спасаўка, Спасаўка-ласаўка, Макавей, Макаўё, Спас на вадзе) /

п. Вынясенне пачэсных дрэў Жыватворчага Крыжага Гасподняга
Свята маку і мёду. «Спас – халодныя росы». Верылі, што шпакі і гракі збіраюцца ў чароды.
Спажын пост – пачатак Успенскага посту, які доўжыцца да 27 жніўня.
15

 Зельна(я) (Прачыста(я), Першая прачыстая), Базыль /

к. Унебаўзяцце Найсвяцейшай Панны Марыі
Свята ўраджаю. У храмах асвячалі збожжа новага ўраджаю і лекавыя расліны. Асвячонае зерне захоўвалі на засеўкі – пачатак азімай сяўбы і веснавой сяўбы. У гэты дзень рабілі ўрачыстыя застоллі.
«Прыйшла Прачыста – стала поле чыста», «Базыль авечкам воўну дае». 
16

Антон-віхравей (Антоны), Рох
 У гэты дзень чакалі моцных вятроў, якія абяцаюць снежную зіму. «Кірмаш на паненак» – дзень «выглядання» нявест.
«Якія Антоны – такі і кастрычнік».

17

Еўдакія

 Агуркі збірае.
19

п. Яблычны (Другі) Спас, Іспас /

п. Праабражэнне Госпада Бога и Спаса нашага Іісуса Хрыста 
Асвячалі ў першую чаргу яблыкі, а таксама ваду, мёд, садавіну і гародніну. Свята з’яўлялася мяжой паміж летнімі і асеннімі цыкламі работ. Лічылі, што ад Спаса пачыналася ранняе бабіна лета. Ладзілі кірмашы. У гэты дзень не працавалі. Лічылі, што нельга есці яблыкі. Асабліва строга ўстрымліваліся ад ужывання яблыкаў да Спаса бацькі, у якіх памерла дзіця. У некаторых рэгіёнах з асвечанымі яблыкамі наведвалі могілкі.
«Прыйшоў Спас – і лета да нас», «Прыйшоў Спас – на ўсё час».
22

Мацвей

 «Пасля Мацвея мужык на полі не пацее». Заканчваюць асноўныя летнія работы, адчуваецца асенняя прахалода.

23

Лаўрэн
 Свята млынара. На Лаўрэна глядзелі апоўдні на ваду: калі яна ціхая, то і восень чакалася ціхая, а зіма без завірух.

 «Баўтрамей і Лаўрын паказваюць якая прыйдзе восень».
24

Баўтрамей

«Святы Баўтрамей высылае буслоў па дзяцей», «Прыйшоў Баўтрамей – жыта на зіму сей».
27

Міхей

Выспяваюць брусніцы.
«Калі на Міхея вецер ціхі, то восень будзе добрая, сухая; калі моцны – восень дажджлівая».
28

п. Зельна(я) (Зёльная, Прачыстая, Першая прачыстая, Успленне, Спажа) /

п. Успенне Прасвятой Багародзіцы 
Свята ўраджаю: «Свята Прачыста – у полі ўрачыста». Асвячалі ў царкве хлеб і зеляніну. Асвечанае жыта перамешвалі з насеннем, каб прычакаць на наступны год добрага ўраджаю. Сеялі азімыя: «Успенне – ці гатова насенне». Пачатак маладога «бабінага лета» – да 11 верасня. 
29

п. Арэхавы (Трэці, Малы) Спас /

к. Іван Галавасек /

п. Перанясенне Нерукатворнага Вобраза Госпада Іісуса Хрыста /

 к. Святога Яна 
Свята хлеба. У некаторых рэгіёнах пачыналі дажынкі, якія суправаджаліся абрадамі «завівання барады», частаваннямі, песнямі. 
Выспяваюць арэхі.
«Ян на лета прыйшоў, а ўжо восень знайшоў», «На Спасе трымай рукавіцы ў запасе».
30

Мірона Ветрагона
«Пыл па дарозе гоняць, па прыгожым леце стогнуць».
31

Флор і Лаўр, арабінавая (грабавая, рабкова) ноч
Свята коней. У гэты дзень не працавалі на конях, не запрагалі, шанавалі іх. У некаторых мясцовасцях – прысвятак пастухоў. Пачынаюцца ранішнія прымаразкі.

Чакалі арабінавую ноч з грымотамі, навальніцай або «сухім» дажджом. Пад час навальніцы запальвалі грамнічную свечку. Па народнымі вераваннямі, арабінавая ноч – гэта змаганне сіл прыроды з нечысцю, якая з’явілася пасля Купалля.

ВЕРАСЕНЬ
5

Лупа

«Сей на Лупа – будзе жыта купа».
7

Баўтрамей

У некаторых рэгіёнах лічылі, што з гэтага дня да свята Уздзвіжання бывае Бабіна лета.

«Жыта на зіму сей».
8

Другая (Меншая) Прачыстая, Наталля /

к. Нараджэнне Найсвяцейшай Панны Марыі
«Меншая Прачыста – канчай сеяць начыста», «Халодны ранак на Наталлю-аўсяніцу абяцае раннюю і халодную зіму».
10

Мацей
Мацей – ахоўнік ад п’янства.

11
п. Іван Галавасек (Калінавік, Калінавы Іван, 
Іван Крываўнік, Іван Посны),

 абрад «Жаніцьба коміна» /

п. Усекнавенне галавы Іаана Прадцечы 
У гэты дзень не елі скаромнага, не ўжывалі ўсё тое, што мела круглую форму. Стараліся нічога не сячы і не рэзаць, хлеб ламалі рукамі. Не рабілі ніякіх спраў на агародзе. На Палессі варылі кісель з каліны.

«Да Яна прасіце, дзеткі, дажджу, а па Яне я і сам упрашу», «Іван Прадцеча гоніць птушку далеча».
Аднаднеўны пост у праваслаўных.
Абрад Жаніцьба коміна зафіксаваны на Цэнтральным і Усходнім Палессі (Пінскі, Лельчыцкі, Столінскі, Жыткавіцкі раёны). Жаніцьба коміна – абрад, што даўней здзяйсняўся двойчы на год (увосень і ўвесну), маркіруючы пачатак і канец перыяду запальвання агню ў хаце, хатніх прац. Восеньская Жаніцьба коміна прымяркоўвалася ў розных мясцінах да розных дат: 11 верасня (дзень Івана Галавасека), 14 верасня (дзень Сімяона Стоўпніка), ці каля 22 верасня (дзень восеньскага раўнадзенства). 

Ой, прышлі ж ночэнькі доўгенькі,
Пасвяці нам, коміну беленькі.

Мы ж цябе кветкамі ўбіралі,
І барвеночком нараджалі.

13

Кіпрыян

Лічылі, што ў гэты дзень жураўлі збіраюцца ў вырай.
14
к. Уздзвіжанне (Узвіжанне, Звіжанне), Сямён /

к. Узвышэнне Святога Крыжа (Свята Крыжа)
Свята закрывання зямлі на зіму. Гадзюкі збіраюцца ў кучу.
«На Узвіжанне халат з плеч, а кажух на плечы», «У Сямёнаў дзень да абеда пашы, а пасля абеду пахара з поля гані».
19

Цуды, Міхал

У гэты дзень забаранялася запальваць святло (агонь) у хлявах, ёўнях.     Не малацілі жыта.

«Міхал з поля спіхаў».
21

п. Багач (Багатнік, Багатуха, Другая Прачыстая) /

п. Нараджэнне Прасвятой Багародзіцы 

Багач – старажытнае земляробчае свята, якое спраўлялі пасля заканчэння ўборкі ўраджаю, а пасля прымеркаванае да Нараджэння Божай Маці. Свята заканчэння ўборкі зерневых. Засідкі. Багач меў абшчынны характар. Сімвалам свята была сявенька з зернем і васковай свечкай пасярэдзіне. З ёю абыходзілі двары, потым пакідалі ў адной з хат да наступнага года.
«Прыйшоў Багач – кідай рагач, бяры сявеньку – сей памаленьку».
22
Дзень асенняга раўнадзенства

24

Тадор
«На Тадору ўсякае лета заканчваецца».
25

Фёдар
Лічылі, што з гэтага дня пачынаюцца восеньскія дажджы. 
«На Фёдара лету канец – восені пачатак», «Не ўсякае лета да Фёдара дацягне».

26

Стаўроўскія Дзяды
27

п. Узвіжанне (Уздзвіджанне, Здзвіджанне, Звіжанне) /

п. Уздзвіжанне Крыжа Гасподняга (Свята Крыжа)
Да гэтага дня ўсё прыбіралі ў полі. Свята «закрывання» зямлі на зіму. Згодна з некаторымі верваннямі ключ ад лета знаходзіцца ў «шызай галачкі», якая замыкала лета, адлятаючы ў вырай. Лічылася, што на Узвіжанне змеі збіраюцца ў кучу і «здзвігаюцца» ў норы, мядзведзі кладуцца ў бярлогі.
29

Міхал, Сіцыян
«Калі на Міхала з поўначы вецер вее, то не май на надвор’е надзеі», «Святы Сацыян ды ляны пасцілаў».
КАСТРЫЧНІК
2

Зосім

«Журавіны на Зосіма ўздымаюцца – мароз на Пакровы ўдарыць».
4
Пранцішак, Францішак
«На Пранцішка зярнят шукае ў полі мышка».
8

Сяргей 

Пачатак Жалезнага тыдня. Чысцілі жалезныя рэчы.
Снег у гэты дзень абяцае ўсталяванне зімы ў канцы лістапада. «З Сяргея пачынаецца зіма».
9

Іван (Шаптун, Кураед, Багаслоў) /
п. Іаана Багаслова

Апошняя мяжа восеньскіх палявых работ селяніна. Лічылі, што ў гэты дзень зямля «супакойваецца» да вясны. Пачыналіся восеньскія сватанні і вяселлі: «Шапталіся свахі пра нявест», «Іван Багаслоў дружак разаслаў», «Іван Багаслоў дружкі разаслаў, а на Пакрова дзеўка гатова».

«Святы Багаслоў да буракі капаў», «Хто не дасее да Івана Багаслова, той не варт добрага слова».
10

Савасцей (Саўка), Францыск 
На Савасцея хавалі вуллі. 
«На святога Францішка шукае зярнят у полі мышка».
14

п. Пакровы (Пакроў, Пакравы, Пакрова, Трэцяя Прачыстая) /

п. Пакроў Прасвятой Уладычыцы Багародзіцы
Заканчэнне восеньскіх і надыход зімовых работ. Вясельная пара: «Свята Пакрова, пакрый зямельку лісточкам, а галоўку – вяночкам», «Пакровы пакрываюць траву лістам, ваду лёдам, а дзяўчат шлюбным чэпкам». «Дзявоцкае лета» да 21 кастрычніка. Прымалі «ў дзеўкі» сябровак. У гэты дзень увечары дзяўчаты варажылі на замужжа. Пачыналіся попрадкі (вячоркі, супрадкі), якія працягваліся да Вялікадня.
«Пакровы – зарыкалі каровы», «Калі на Пакрову маладзік, то будзе лёгкая зіма. З поўначы вецер – халодная зіма, з поўдня – цёплая».
20

Сяргей

Прысвятак Сяргея ў некаторых рэгіёнах Беларусі лічыўся пачаткам зімы.
21

Трыфан, Па(е)лагея, Зміцер

«Золкім ветрам вее», «Да Змітра баба хітра», «З Трыфана і Пелагеі ўсё халадней».
25

Марцін

Свята млынароў. Частаваліся гусяцінай на млынавым крузе. «Марцін святы – любіцель гагаты».
28

Сымон і Юда 
Забарона на прадзенне.
«Сымон з Юдаю працу ў полі канчаюць, хаты аглядаюць». 
29

Лонгін
Збавіцель ад хвароб вачэй. Існавала вераванне, што калі ў гэты дзень памыцца халоднай калодзежнай або крынічнай вадой, то можна пазбавіцца сурокаў.
30

Паклоны

Дзень «адбівання» паклонаў.
31

Лука, Юльян /
апостала і евангеліста Лукі

Дзень іканапісцаў.  Юльян – ахоўнік дзяцей.

«Хто сее да Лукі, не будзе мець ні хлеба, ні мукі». 

ЛІСТАПАД
1

к. Дзяды (Дзядэ) /

к. Усіх Святых 
Памінальны дзень у беларусаў-католікаў, у які ладзілі рытуальную вячэру ў памяць памерлых родзічаў. Хадзілі ў храм, раздавалі міласціню і ладзілі абеды для нядужых, хворых і старых. У некаторых рэгіёнах пяклі спецыяльныя булачкі, якія раздавалі бедным. Да гэтага дня абавязкова наводзілі парадак на могілках. 

«Па Усіх Святых – холад для ўсіх».
2

к. Дзяды /

к. Дзень успаміну ўсіх памерлых вернікаў (Дзень задушны),
п. Дзмітрыеўская памінальная субота
Другі памінальны дзень у беларусаў-католікаў. Ходзяць на могілкі, запальваюць свечкі.
Памінальны дзень у праваслаўных беларусаў.

4

п. *Дзяды (Асяніны, Змітраўка, Змітраўскія Дзяды), Казанская /

п. Казанскай іконы Божае Маці
Памінальны дзень, у які ладзілі рытуальную вячэру ў памяць памерлых родзічаў, спраўляюць у суботу на трэцім тыдні пасля Пакроваў. Падрыхтоўка да гэтага дня ўключала абавязковую ўборку і ўпарадкаванне падворка і хаты. Гатавалі святочныя абрадавыя стравы. Лічылася, што чысціня і парадак будуць уцехай продкам. На вячэру клікалі сваякоў. У некаторых рэгіёнах падавалі няцотную колькасць страў (7, 11 і больш): куцця, клёцкі, яечня, мяса і г.д. Паводле звычаю рэшткі страў пакідалі «дзядам». Неспадзяваныя гукі вызначаліся як знак прысутнасці душ памерлых продкаў.  
У гэты дзень не выбіраліся ў далёкі шлях. 
«Да Казанскай – не зіма, а пасля – не восень; зранку дождж, з вечара – снег. Выязджай на Казанскую на калёсах, а палазы з сабой прыхапі», «Калі дождж на Казанскую – хутка зіма».
8

Зміцер (Змітрый)
Заканчваецца вясельны перыяд: «Да Змітра дзеўка хітра», «Святы Зміцер – ён на ўсё хіцер: солады салодзіць, піва робіць, сыноў жэніць, дачок выдаець». 
«Змітраў дзень – зіма лезе на пляцень». Лічылі, што калі ў гэты дзень цёпла, то і зіма і вясна будуць цёплыя.
9

Тодар (Тадор)
«На Тадора поўна камора».
10

Параска (Праскоўя, Параскева Пяценка) /
п. мучаніцы Параскевы Пятніцы

Параскева Пяценка – заступніца ад несправядлівых судоў. Дзень забароны прадзення і ткання. Хадзілі да святых крыніц, крыжоў.
12
Атрошка

Пачатак прадзення

11

Марцін, Настасся (Настуся, Настасся)
На Настассю пачыналі стрыгчы авечак. У некаторых рэгіёнах лічылі, што на Марціна мядзведзь кладзецца ў бярлогу і пачынае смактаць лапу.
Марцін – прысвятак млынароў.
«Ад Марцінавага дня пачынаецца зіма».
14

Кузьма-Дзям’ян (Кузьмадзям’ян)
Прысвятак земляробаў, кавалёў і шаўцоў. Лічылі апякунамі земляробства і вяселляў. У гэты дзень малацілі збожжа. Лічылі, што снег у гэты дзень абяцае будучай вясной вялікую паводку.

21

Міхаіл (Міхайлаў дзень) /

п. Сабор Архістраціга Міхаіла 
Абаронца ад грому. Чакалі, што ў гэты дзень будзе Міхайлаўская адліга, гразь. Мядзведзі ідуць у спячку.

«Міхайла ў інею – снежная зіма наступае, а калі туманамі спавіты – быць адлізе».
22

Матро(у)на

«З Матроны становіцца зіма», «Калі на Матруну будзе шэрань на дрэвах – чакай маразоў».
24

Хвёдар Студзянец/
к. Хрыста Валадара Сусвету
«Хвёдаравы вятры галоднымі ваўкамі скуголяць».
25

Кацярына, Іван (Іван Міласцівы)
У дзень Івана Міласцівага на Палессі стараліся дзяліцца чым-небудзь між сабой. Лічылі, што калі ў гэты дзень здарыцца дождж або снег, то працяглы час будзе цёпла.

«Кацярына забрала лета». 
26

п. Іван (Іван Златавус) /

п. Дзень памяці Іаана Златавуста 
Дзень пчаляроў. 
«Іван мёд выбірае».

27
Юстыніян, Піліп

Апякун плоднасці і дзяцінства. Загавіны на Піліпаўскі (Філіпаў) пост у праваслаўных беларусаў.
Лічылі, што шэрань у гэты дзень абяцае ўраджай на авёс. 

28

п. пачатак Піліпаўкі (Філіпаўкі, Піліпаўскага (Філіпаўскага) посту) /

п. Філіпаў пост (пост перад Раством Хрыстовым)
З гэтага перыяду не спраўлялі вяселлі. Час вячорак, на якія збіраліся жанчыны прасці кудзелю. Мужчыны займаліся рамяством.
Пачынаецца перадкалядны пост у беларусаў праваслаўных, які доўжыцца да 6 студзеня.  
29

Мацей

«На Мацея зіма пацее».

30

Андрэйкі

Дзявочае свята.
СНЕЖАНЬ
1
к. Пачатак Каляднага посту (Адвэнт) 
З гэтага перыяду не спраўлялі вяселлі. Час вячорак, на якія збіраліся жанчыны прасці кудзелю. Мужчыны займаліся рамяством.

Пачынаецца перадкалядны пост у беларусаў-католікаў, які доўжыцца да 24 снежня. 
4

п. Увядзенне, Барбара /

п. Увядзенне ў храм Прасвятой Багародзіцы
Лічылі, што ў гэты дзень «водзяцца» ваўкі. На Палессі дзяўчаты напярэдані свята на ноч загадвалі на будучае замужжа: «Святое Увядзенне, вядзі мяне туды, дзе мне жыць».

«Увядзенне прыйшло – зіму прывяло», «Барбара ноч урвала, а дзень надтачыла». 
5

Пракоп, Сава
«Барбара мосціць, Сава цвікі войстрыць, а Мікола прыбівае».
6

Мікола, Матрыхвана
Не пралі. «Хвалі зіму па Міколе». 
7

Кацярына (Кацярына-санніца, Кацярынін дзень)
Спрыяльны дзень для падарожжа.
«Прыйшла Кацярына – ляжа і пярына» (будзе добры снег), «Забрала край лета».

9

Юр’я (Юрыя, Ягор’е, Юр’е Зімовы), Ганна /
к. Беззаганнага Зачацця Найсвяцейшай Панны Марыі

У гэты дзень пастрыгалі грывы і хвасты коням.

«Два Ягор’я ў гаду – адзін галодны, другі халодны», «Ад Ганны да Каляд два тыдні і два дні».
13

Андрэй (Андросы, Андрэйкі) /

п. Дзень апостала Андрэя Першазванага

Дзявочы прысвятак. Варажылі. «Высявалі» лён або каноплі каля калодзежа ці палонкі, а перад сном загадвалі: «Святы Андрэю, канапелькі сею, дай мне знаць, з кім буду век векаваць». Дзяўчаты пазбягалі размоў.
14

Навум

Пачыналі вучыць дзяцей грамаце.
«Навум наставіць на “вум”». 
17

Варвара /
п. Святой Варвары
Жаночы прысвятак. У гэты дзень не пралі кудзелю. 

«Мікола і Варвара ноч урвалі», «Варвара ночы ўварвала, а дня прытачыла».
18
Сава, Міколін бацька

«Сава мосце, а Мікола гвоздзе».
19

Мікола Зімовы (Мікольшчына) /
п. Свяціцеля Мікалая Цудатворцы 

Лічылі, што ў гэты дзень пачынаецца сапраўдная зіма. Не ткалі, таўклі проса і ячмень. «Без Міколы не бывае ні зіма, ні лета», «Ніводнаму Міколе не вер ніколі», «Мікола марозам гвоздзіць», «Мікола каня заганяе». Шэрань у гэты дзень – да ўраджайнага году.
21

Зімовае сонцастаянне

22

Ганна (Ганка, Ганна Зімовая)
У гэты дзень вызначалі надвор’е, якое будзе роўна праз паўгода: «Па зіме і лета». Лічылі, што з гэтага дня пачынаецца паварот на лета.
«Ганны – прыбавіцца багата дня», «Ганкі – палічаны дзянькі», «На Ганку сядайце на санкі».
24
к. Посная (Вялікая) Куцця / 

к. Вігілія
Беларусы-католікі спраўляюць Посную Куццю. Аднак у некаторых раёнах, напрыклад Смаргонскім, спраўляюць усе тры Куцці адпаведна. Увечары ў беларусаў-католікаў пачынаюцца Каляды.
25

к. Каляды (Раство, Ражство, Ражаство, Раждзяство),

 Спірыдон Сонцаварот / 
к. Божае Нараджэнне
У некаторых рэгіёнах каледавалі. Насілі калядныя зоркі, прысутнічаў і «механоша». Гурт калядоўшчыкаў, завітваючы на двор, спяваў пад вокнамі калядныя песні. Гаспадары адорвалі калядоўшчыкаў. У некаторых рэгіёнах Беларусі ладзілі абрадавыя гульні: «Жаніцьба Цярэшкі», «Яшчар», «Пячы ката» і нш. Паказвалі батлейку. Варажылі.

«Свята Ражаство ўпярод пашло, Новы гадок павёў радок».
26

Сцяпан

Даўней дзень заканчэння тэрміну працы па найму.
«На Святы Сцяпан кожны сабе пан».
28
п. пачатак Каляднага Посту
У праваслаўных беларусаў пачынаецца Калядны пост да 6 студзеня.
31

к. Багатая (Шчодрая, Багатая, Скаромная) Куцця (Шчадрэц), 
Сільвестр, Марк 
У некаторых рэгіёнах ладзілі Багатую (Шчодрую) Куццю. На святочным стале былі бліны з верашчакай і смажанай каўбасой, каша, крупнік, буракі і інш.  Варажылі: пад абрус клалі салому (сена), а потым выцягвалі па саломіне і па даўжыні  і наяўнасці зярнят меркавалі пра будучы ўраджай. Дзяўчаты варажылі на замужжа. На Магілёўшчыне ладзілі калядную гульню «Шчадрэц».
У праваслаўных беларусаў пачатак апошняй нядзелі посту перад Раством. Строгі пост.
«Марка да Варка – няхай будзе парка». 
Складальнікі:

начальнік аддзела 
па рабоце з нацыянальна-культурнымі грамадскімі аб’яданнямі

і грамадскімі аб’яднаннямі беларусаў замежжа

А.М. Самохіна
начальнік аддзела

народнай творчасці 

В.Б.Хачкова

дзяржаўнай установы культуры змешанага тыпу

 «Рэспубліканскі цэнтр нацыянальных культур»
*У якасці ілюстрацый выкарыстаны паштовыя маркі з калекцыі «Народны каляндар 2021» Белпошта.

